
Asasara Ineqi Kielsen 

Meeqqanik ussiiniartarnermut tunngatillugu apeqqutigisannut qujanaq. 

1. Meeqqanik ussiiniartarneq pillugu paasititsiniaanerit qanoq annertutigi

sumik suliaqarfigineqarpat? 

2. Ukioq 2016 meeqqanik ussiiniarsimasut pillugit politiinut qassinik unner

luussisoqarsimava? 

Isumaginninnermut, lIaqutariinnermut, Naligiissitaanermut Inatsisinillu Atuutsitsinermut 

Naalakkersuisoqarfik Justitsministerieqarfimmut paasissutissanik piniarsimavoq, 

taakkualu ima akipput: 

"Justitsministerieqarfik akissutissaminut atugassatut 
oqaaseqaateqaqqusimavai taakkulu Kalaallit Nunaanni 
oqaaseqaatai imaattut innersuussutigai: 

Rigspolitiit 
politimesterip 

1-;mut. Kalaallit Nunaanni Politiit nalunaarutigisinnaavaat "meeqqanik 
ussiiniartarnermut ajornartorsiummut" tunngatillugu ukiuni kingullerni 
marlunni paasititsiniaasarnerit imaluunniit pinerluuteqarnissamut 
pinaveersaartitsilluni suliniutit aallartinneqarsimanngitsut. Tassunga 
tunngatillugu ilisimatitsissutigisinnaavara Kalaallit Nunaanni Politiit 
pinerluuteqarnissamut pinaveersaartitsilluni suliniutaat meeqqat atuarfiani 
atuartunut sammisitaammata assersuutigalugu "nakuusernernut 
taarsiullugu oqaloqatigiinnerit" aqqutigalugit, tassani ilaatigut 
anguniagaalluni meeqqat akuutillugit pinerlunniartarnernik 
assersuutigalugu nakuusernernut pinaveersaartinnissaat. 

2-mut. Kalaallit Nunaanni Politiit tassunga tunngatillugu 
ilisimatitsissutigisinnaavaat taaguut "meeqqanik ussiiniartarneq" 
inatsisitigut taaguutaanngimmat taamaasillunilu eqqartuussiveqarnikkut 
sulianut aammalu Kalaallit Nunaanni Politiit ukiumoortumik 
nalunaarutigisartagaanni immikkut ilaatinneqarani. 

Tassunga tunngatillugu ilisimatitsissutigisinnaavara Kalaallit Nunaanni 
Politiit kisitsisini ukiumoortumik- saqqummersittagaanni ilaatigut 
takuneqarsinnaammat meeqqanik kinguaassiuutitigut atornerluisarnermut 
tunngatillugu pinerluttulerinermut inatsimmi § 79 naapertorlugu 
nalunaarutiginninnerit ima isikkoqarmata: 
2012-imi nalunaarutiginninnerit 54-iusimapput, 2013-imi 70-it, 2014-imi 
52-it kiisalu 2016-imi nalunaarutiginninnerit 79-iusimallutik. 

Sulianik suliarinnitfarnermi allaaserineqarsimasuni 2016-imi 
oqaaseqaatinik allatfuiffissami oqaatsimut "meeqqanik ussiiniartarneq"
imut tunngatillugu pasinarsinnaasunik ilanngussaqartoqarsimanngilaq. 
Ukioq manna eqqarsaatigalugu ilisimatitsissutigisinnaavara "meeqqanik 
ussiiniartarneq"-mut tunngatillugu nalunaarsukkani oqaaseq taanna 
sisamariarluni allanneqarsimammat. 
Taamaatforli Kalaallit Nunaanni Politiit isumaqarput Nuummi 
pasinarsinnaasutut pisumi ataatsimi oqaaseq taana sisamariarluni 
atorneqarsimasoq. 

Kalaallit Nunaanni Politiit ilanngullugu nalunaarutigaat pinerlunnissamut 
pitsaaliuinermut suliniutissat ingerlaavartumik suliarineqartarmata, tas
sunga ilanngullugu eqqarsaatigineqartoq meeqqanik kinguaassiuutitigut 
atomerluisamerit amer/iartuinnartut siunissami pitsaaliuilluni suliniutinut 
ilanngunneqartariaqannginnersut. ' 

Justitsministerieqarfiup oqaatigineqartoq malissinnaavaa." 

Meerartatta toqqissillutik nuannaarlutillu inuunissaat Naalakkersuisut pin
gaartittorujussuuvaat. Meerartagut meeqqanik ussiinniartartunik, kinguaassiuutitigut 
atornerlunneqarnissamik allatigullu innarlerneqarnissamik aarleqquteqaratik inuusin
naasariaqarput. 

Politi it akissutaat naapertorlugu kannguttaatsuliorsimasunik nalunaarutiginninnerit amer
liartorsimapput. Tamanna assiginngitsunik patsiseqarsinnaavoq. Pissut siulleq 
tassaasinnaavoq meeqqat pisinnaatitaaffimminnik ilisimasaqarnerulersimanerat amer
lanerusunillu nalunaaruteqartalerlutik, tamanna pissutaasimassappat ajunngitsup tun
gaanut aallariangaatsiarsimassaagut. Pissutaasoq alia tassaasinnaavoq kanngut
taatsuliorfigineqartarnerit ilisimaneqarnerulersimaneri, tassami Saaffik ukiuni kingullerni 
pingasuni aarleqquteqartarnermut uuttuut pillugu najukkani ataasiakkaani nunalu 
tamakkerlugu susassaqarfiit akimorlugit pikkorissartitsisarnikuummat. Nassuiaataasin
naasoq alia tassaasinnaavoq kannguttaatsuliortarnerit amerleriarsimaneri, tamannalu 
ilumoorsimassappat tamanna akueriuminaattorujussuuvoq. 

MIO meeqqat atortussaannik saqqummersitsinikuuvoq, taannalu aqqutigalugu meeqqat 
pisinnaatitaaffeqarnertik pillugu ilinniartinneqarsinnaapput, tassunga ilanngullugit nam
minneq timigisaq pillugu pisinnaatitaaffiit aammalu naaggaarsinnaatitaanermut 
ilitsersuutitaqarluni. Atuakkat ilaatigut pineqartut tassaapput "llIerpiaasinnaavutit -
taama pisinnaatitaaffeqarputit" kiisalu iliniartitsinermi atugassatut suliaq "Uangaana tim
iga!". MIO oqariartuutiminik siammarteraluni annertuumik suliaqarsimavoq, taamaat
tumik imaasinnaavoq meeqqat innarlerneqarsimanertik pillugu nalunaaruteqarnissamut 
pikkorinneru-Iersimasut. Tamatuma saniatigut Nakuusa atuarfinni tamakkiisumillu sulini
utigisartakkatik suliarisartakkatillu aqqutigalugit assingusunik suliniuteqarpoq. 
Kinguaassiuutitigut atornerluisarnerit pinaveersaartinneqarnissaat Naalakkersuisunit 
ukkatarineqarpoq. lIutigalugu innarliisimasut katsorsarneqartalernissaanut periarfissat 
Naalakkersuisunit misissorneqaleruttorput. Innarliisarnerit pinaveersaartinneqarnissaat 
sulinitsinni ukkataraavut aammalu atornerluisarnerit tamakkiisumik iliuuseqarfiginissaat 
annertusarniarlugu suliniuteqarluta. 

Meeqqat pisinnaatitaaffiisa qulakkeerneqarnissaat eqqarsaatigalugu suliaq pingaarutilik 
alia tassaavoq meeqqat tapersersorneqarnissaannut inatsit nutaaq, taannalu aqqutiga
lugu meeqqat pitsaasumik toqqissisimasumillu peroriartorsinnaanissaat ilaatigut 2/3 



qulakkeerneqarsinnaassaaq. Naalakkersuisut nuannaarutigalugu maluginiarpaat 
meeqqanut atugassarititat pitsanngorsaaffiginiarlugit suliniutit arlallit allartinneqareer
simammata. 

Inussiarnersumik inuulluaqqusillunga 
Med venlig hilsen 

Sara Olsvig 

